
Рамазанов Абакар 
Рамазанович гьавуна 1950 
соналъул декабрь моцIалда 
векьарухъанасул хъиза-
налда, Болъихъ районалъ-
ул ГIанди росулъ. ГIагараб 
росулъ гьоркьохъеб 
школаги лъугIизабун, 
Абакар цIализе лъугьуна 
Дагъистаналъул меди-
циналъул институталде. 
1973 соналъ мединсти-
тутги лъикIал къиматазда 
цIалун лъугIизабун хадув, 
гьев хIалтIизе  витIула 
Пензенскияб областалъ-
ул Кузнецк шагьаралъул 
больницаялде.

Абакарица гье-
нив хIалтIулаго цIалун 
лъугIизабула интернатура-
ги. ТIоцеве гьенив Абакар 
хIалтIула бетIерав хирург-
лъун, хадув Пензенскияб 
областалъул Мало-

сердобинскияб ЦРБ-ялъул 
бетIерав тохтурасул заме-
стительлъун. ГIолохъанав 
хирургас кIвар кьолеб 
букIана ракIалъ бищараб 
махщел борхизабиялда 
тIад. Абакарица гьару-
на гIемерал операцияби 
ва гьениб гьесие щвана 
лъикIаб хIалбихьи, гьел-
даго цадахъ борхана гье-
сул къадру-къиматги. 

Ункъго соналъ гьенив-
ги хIалтIун Абакар тIад 
вуссуна Дагъистаналде. 
1977 соналъ гьев 
тIамула Гъизилюрталъул 
ЦГБялъул лъимала-
зул хирурглъун. Гьесул 
хIаракатаб хIалтIул 
хIасилги бихьун, 1979 
соналъ гьев тIамула 
ЦГБялъул бетIерав тохту-
расул заместительлъун.

Жиндаго божизабу-
раб хIалтIулъ бихьиза-
бураб ракI бацIцIадаб 
хъулухъалъе гIоло 
Абакар мустахIикълъула 
« Д а г ъ и с т а н 
Р е с п у б л и к а я л ъ у л 
мустахIикъав тохтур» абу-
раб хIурматияб цIаралъе. 
Сахлъи цIуниялъул экс-
треннияб комиссиялъ  
Абакарие кьола хирурга-
сул тIадегIанаб категори-
яги.

1999 соналъ хал-
къазда гьоркьосел хъа-
чагъал, божуда рекIкIги 
гьабун, Дагъистаналде 
тIаде кIанцIараб мехалъ, 
Абакарица хехлъи гьабун 
сапар бухьуна жиндирго 
гIагараб Болъихъ районал-
де. Гьениб гьес тохтур-хи-
рург хIисабалда жигараб 
гIахьаллъи гьабула хъа-

чагъазде данде гьарулел 
тадбиразулъ.

2009 соналъ гьесие кьо-
ла ЮФОялъул нухмалъи-
ялъул ХIурматияб грамо-
та.

ГьабсагIат Абакар 
Рамазанович хIалтIулев 
вуго Гъизилюрталъул 
ЦГБялъул бетIерав тох-
турасул заместительлъун. 
Гьев вуго гIадатияв, чIухIи 
гьечIев, махщел камилав 
специалист. Гьесул адаб-
хIурмат гьабула унтаразги, 
шагьаралъул гIадамазги, 
цадахъ хIалтIулел ругел 
пишацоязги.

А б а к а р и ц а 
ракIбацIцIадго тIубазабула 
ЦГБялъул профкомалъ-
ул председателасул 
хIалтIиги.

ГьабсагIаталда  зило-
сев ХIусейнов Лабазан 
вуго гIага-шагарго ункъ-
гоялда анцIиде вахунев 
вугев  чи. Амма гьесул 
гIакълу-лъаялъулъги, яхI-
намусалъулъги ва пикраба-
зулъги лъалеб хиси гьечIо. 
Жакъаги вуго гьев росдал 
гIун рачIунел гIелазул ун-
го-унгояв насихIатчи. Гьес 
гьел ахIула гIаданлъи, яхI-
намус, батIаго гIагараб 
ракь ва ВатIан бокьиялде, 
цоцалъ гьудуллъи-вацлъи 
цIуниялде.-«Воре дир лъи-
мал, нуж ВатIан бокьулел-
лъунги гьелде къо ккедал 
рахъине хIадураллъунги 
рукIа. Гьеб нужеца бихьиза-
бе щибаб ишалъулъ, росулъ-
ги, къватIибги, хIалтIулъги-
хIалхьиялдаги. Нилъер ва 
улкаялъулгоги анцI-анцI 
миллион умумуз бухIараб 
гIетIги тIун ва гIумруги 
кьун гIуцIараб ва цIунараб 
ВатIан буго нилъер. Нилъер 
улкаялъул чIара-хьараб со-
циалияб рахъ цIунараб ва 
тIабигIияб рахъалъ бечедаб 
гIумруялда рекIел хъублъи 
бижарал западалъулал улка-
базул, хасго СШАялъул по-
литиказ хIаракат  бахъулеб 
буго доб дунялалдаго би-
щунго ритIухъаб, бищунго 
халкъияб ва гучаб  пачалихъ 
СССРго гIадин Россияги  жа-
нисанго биххизабизе. Гьеб 
мурадалде гьел унел руго  цо-
гидал улкабазда хIапу-чапур 

бекьиялдалъун.  Гьанже  гьеб 
щун буго нилъер мадугьал-
лъиялде-Украиналде.

Гьезул агентазул бищун 
цIикIкIун билълъараб гIадат 
буго долларал хIалтIизари, 
гьел рикьи. Гьел кодоре 
росарал лагълъи гьаби-
зе, гIагараб улкаялъе хи-
липлъизе ва гьелде данде 
хIалтIизе тIами. Воре нуж 
гьезул кIичIикье унге»-
ян бицунеб буго гьес 
гIолилазе.

Р а м а з а н и л 
гIолохъанлъиги  хадусеб 
гIумруги букIана сундулъго 
хIаракатчилъи цIикIкIараб, 
лъаялдехун хIасратлъи 
бугеб. Гьебги бихьун 
районалъул нухмалъи-
ялъ гIолохъанчи  Рамазан  
витIула МахIачхъалаялде 
хасал 9 моцIилал курсазде 
цIализе. Гьелдаса хадув гьев 
хIалтIана Кванхидалъ шко-
лалъул заведующийлъун. 
Хадув хIалтIана АнсалтIа, 
Инхело росабазул школазул 
директорлъун.

Рамазанил хIалтIулаб 
хIаракатчилъиги  ва сундулъ-
го цIунулеб ритIухълъиги, 
рацIцIалъиги бихьун  парти-
ялъул райкомалъ гьев вачана 
инструкторлъун хIалтIизе.

I953-54 соназда гьенив 
хIалтIулаго партиялъу-
лаб лълъадариги, хIалтIул 
хIалбихьиги щварав Рамазан 
витIизе байбихьула хIалтIи 
тохлъарал ва гьеб гьабизе 

захIматал гIадал бакIазде. 
Гьедин гьев хIалтIулев 
вукIана Шодрода росдал кол-
хозалъул парторганизаци-
ялъул секретарьлъун. Хадув 

чанго соналъ ракI бацIцIадго 
хIалтIана АнсалтIа росдал 
колхозалъул парткомалъул 
секретарьлъун. БацIцIадаб 
ва хIаракатаб хIалтIуца чи 
ворхулаян абухъего, гье-
сул лъикIаб къадру-къи-
мат букIана гьел росаба-
зул гIадамазда гьоркьоб. 
Жакъаги бицуна гьесул 
хIакъалъулъ гьел росаба-
зул гьев лъалел гIадамаз. 
ЦIакъ гIаданлъиги гIадлу-
низамги цIунарав чи вукIана 
Рамазанги гьесул хъизан-
рукъги,-ян абула жакъ-
аги  ансадерил чIахIияб 
гIелалъ.АнсалтIа гьединан 

хIалтIулев вукIарав Рамазан 
ХIусейнов, жидерго росдал 
гIадамазул гьариялдалъун 
партиялъул райкомалъул 
бюроялъул хIукмуялдалъун, 

витIула Зило росдал нух-
малъиялъулаб  хIалтIуде. 
Гьенибги добго жиндир-
го хасияталда хIалтIулаго 
гIезегIан цебетIей ккезабу-
на гIагараб росдал колхо-
залдаги…

Гьелдаса хадувги Р. 
ХIусейнов хIалтIула рай-
централда батIи-батIиял 
жавабиял ишазда.

Районалъул эконо-
микагун культура ва 
лъай цебетIезабиялъулъ 
гIемерал соназ гьабураб 
лъикIаб гIахьаллъиялъе 
гIоло Рамазан 
мустахIикълъана «КIудияб 
ВатIанияб рагъул сона-

зда багьадураб захIматалъе 
гIоло» абураб медалалъеги 
ва цогидал гIемерал шапакъ-
атазеги.

Ахирал соназда 
Рамазаница кIудияб 
хIаракатаб хIалтIи гьабу-
на росулъ мажгит баялъ-
улги ва гьенир киналго 
хIажаталщинал шартIал 
гIуцIиялъулги рахъалъ. 
Гьелъул хIажалъабазе гIоло 
гьев гIемер хьвадана вехеги 
эхедеги. Росдал гIадамал ку-
такалда рази рукIуна гьесда-
са.

ГIемерал  соназ росдал 
рагъулгун захIматалъул ве-

тераназул советалъул пред-
седательлъун хIалтIулаго, 
гьес тIадчIараб хIалтIи гьа-
буна росдал мустахIикъал 
гIадамазе  «ЗахIматалъул ве-
теран» абураб цIар щвезаби-
ялъеги. Гьединал Аллагьги 
разиял ва гIадамалги роху-
лел хIалтIаби гIемер гьаруна 
гьес. Гьездаса ва лъабго ну-
халъ хIеж борхизе Аллагьас 
гьабураб кумекалдасаги во-
хун вукIуна живгоги.

Аллагьас хадувги вохун 
тейги, гьев!

Рамазан ХIусейнов вуго 
районалъул «Гьудуллъи» га-
зеталъул унго-унгояв гьудул. 
Гьес редакциялде рачIунел 
рукIарал макъалабазулъ рор-
хулел рукIана гIемерал пай-
даял суалал. Гьел рукIунаан 
гIун бачIунеб гIелалъе 
рухIиябгун нравственнияб 
ва патриотикияб тарбия  кье-
ялда, сахаватлъиялдаги, тIад 
къараб ишалъе гIоло жаваб-
чилъиги гIаданлъиги цIунизе 
ахIиялдаги хурхарал…

ГIемерал соназ гьединаб 
гьоркьоблъи редакциялъул 
букIаниги гьев разилъулев 
вукIинчIо газеталда гьесул 
хIакъалъулъ цо рагIигицин 
абизе.Амма кигIанго гье-
сие бокьичIониги редакци-
ялъул хIукму ккана гьесул 
хIакъалъулъ цо мукъсаналго 
гIаги лъикIал рагIаби абизе.

      
           Ш. ЛаБазанОВ.

ГЬАВ ВИТIУЛААН ЗАХIМАТАЛ БАКIАЗДЕ

ГИППОКРАТИЛ ГЬАЯЛЪЕ ХИЛИПЛЪИЧIЕВ

    ахир 2 гьум.



Прогнозалда рекъон абулеб буго 
исанасеб хасел цIорораб букIине бу-
гилан. Гьеб гьадингоги бихьулеб буго. 
Гьединан бугони нухазда хIинкъиги 
цIикIкIараб букIинарищха. Гьеле, 
гьеб суалалда хурхараб букIана, ас-
лияб къагIидаялда, районалъул 
нухал хIалтIизариялъулаб пред-
приятиялъул начальник ахIмад 
асламхановасулгун букIараб дир 
гара-чIвари.

Гьев вуго гIемерал соназ 
Дагъавтодоралда хIалтIулев 
вукIиналъ нухазул рахъалъ гуребги,  
нухмалъиялъулаб хIалтIул рахъалъ-
ги гIезегIан махщелги, хIалбихьиги щварав чи. ГIагараб районалъул нухазулаб 
идараялъул нухмалъулевлъун витIун вачIана гьев 2006 соналъул сентябралда.

-ахIмад, сундасан байбихьараб дуца 
цIияб хIалтIуде?

-Дун вуго Гъагъалъ росулъ гьавурав 
ва гIурав чи. Гьелъ, дида лъалеб букIана 
нухазул рахъалъ магIарухъ чIахIиял 
захIмалъаби рукIунеллъи. ЦIияб хIалтIуде 
вачIунаго дир пикрабалъ рукIана нухаз-
да рукIунел захIмалъаби тIагIинариялъул 
рахъалъ дицаго тIуразаризе ккезесел 
масъалаби. Гьелъие дие квербакъулеб 
тIоцебесеб шартIлъун дица рикIкIана 
дун хIалтIизе вачIараб районалъул ну-
хал хIалтIизариялъулаб предприятиялъул 
захIматалъулаб коллектив. Гьединлъидал 
аслияб мугъчIвайги дица гьелде гьа-
буна. Гьеб щулалъиялъе ругел нухазул 
аслияблъун дие батана коллективалъ-
ул, тIаса-масагосеб гуреб, хIажатаб 
къагIидаялда тIалаб-агъаз, адаб-хIурмат 
гьаби, хIалтIухъабазул, гьезул хъизама-
зул гIумру лъикIлъизабиялде ралагьарал 
чIванкъотIарал тадбирал гьари ва гье-
зие хIалтIуегун хIухьбахъиялъе шартIал 
гIуцIи. Гьедин, хIалтIулеб бакIалда бана 
хинаб ва цIорораб лъим бугеб душевая, 
туалет, как базе бакI.

КIиабилеб шартIлъун дица тIаса бища-
на захIматалъулаб коллективалда гьоркьор 
кIвар бугел суалал лъолеб ва гьелъул пи-
кру гIадахъ босулеб къагIида хIалтIизаби.

-Гьединаб пикруялде вачIиналъе 
гIиллалъун щиб ккараб?

-Гьелъие гIиллалъун ккола церечIарал 
масъалаби тIуразариялъул аслияб бакIлъи 
захIматалъулаб коллективалде, гьелъ-
ул намусалде тIаде кколеб букIин. Гьеб 
бичIчIунарев нухмалъулев ватизе захIмат 
буго.

-КигIан кIудияб коллективха нужер 
бугеб? Техникаги батилаха гIураб?

-Нижер вуго кинавниги 23 чи. Гьездаса-4 
мастер, цогидал механизаторал ва цогидал 
хIалтIухъабиги. Гьел киналго цо-цо ма-
стергун цадахъ рикьун руго нухазул участ-
кабазде. Цо-цоязе къимат кьун тIубалеб 
коллектив гьечIо нижер. Гьеб буго гъунка-
раб, «Киналго цоясе гIоло, цояв киназего 
гIоло» абураб принципалда ракIбацIцIадго 
ва  гьудуллъиялда, хIажаталъуб цоцае ку-

мекги гьабун хIалтIулеб коллектив.
ЦIорой-хинлъиялде балагьичIого гьел 

ратула хIажаталъур, ай нухазул тIалаб-
агъазалда хIалтIулел.

Нижер гьеб гьитIинабго коллективалъ 
хъулухъ гьабулеб, къачIан чIезарулел руго 
243 километралъул манзилалда ругел ну-
хал. Гьездасан 97 километр - республика-
ялъулал нухал.

Техникаялъул рахъалъ абуни, беццизе 
гIадаб хIал гьечIо. Амма механизаторазул 
хIаракатчилъиялдалъун хIалтIулаб мухъ-
илъ чIезабун буго кинабго техника.

-ахIмад, гьале тIаде щон буго ха-
сел, гьеб щунго бугин абизе бегьула 
мугIруздехун. Хасалил заманалда нухаз-
даса транспорт хьвадиялъул хIинкъи 
гьечIолъи букIинабиялъе гьабураб ва гьа-
булеб хIалтIиго бугищ?

-Узухъда, гьабулеб буго. Гьелде, ай 
хасало нухазда транспорталъе хIинкъи 
гьечIеб хIал букIинабиялде балагьизабун 
буго нижерго жавабчилъиги ва хIалтIул 
аслияб бегIерлъиги. Хасалил заманал-
да батIаго хIинкъи бугеб хIал букIуна 
ГIанди участкабаздехун ругел нухазда. 
Гьебги хIисабалде босун хIалтIи гьабулеб 
буго чанхъдерил сверабазда ва добехунги. 
Гьал къоязда лъугIине буго гьел свераба-
зул бищун тIасиялда хIинкъи бугеб хIал 
тIагIинабиялъе гьабулеб кIудияб хIалтIи. 
Гъагъалъ-МелъелтIа нухда хIалтIулеб 
букIун гьал къоязда тIад буссана бульдо-
зер. Гьединал хIалтIаби гьарулел руго ну-
хазул цогидал участкабаздаги.

Районалъул ва  нижеца хъулухъ гьабу-
лел республикаялъулал нухазул хIажатал 
бакIазде бан буго гIураб къадаралда гIурул 
сали.

Районалъул нухазда бугеб хIалги, сали 
базе кколел бакIалги къойилаб бербала-
гьиялда чIезабун буго ва гьабизеги буго 
нижеца. Гьенир ниж чучлъизе толаро рай-
оналъул бетIерасги нижерго намусалъги.

-АхIмад, баркала гара-чIвариялъухъ, 
вореха хилиплъуге дурго намусалъе.

-Баркала, дуеги гьадинаб 
насихIаталъухъ.

Ш. ЛаБазанОВ.

Гьесдаса мисал босула цадахъ хIалтIулезги 
ва хIалтIуда цIиял рачIарал  гIолохъанал тох-
турзабазги.

РакI-ракIалъ баркула Рамазанов Абакар 
Рамазановичасда 65 сон тIубаялъул юбилей! 
Гьарула хIалтIулъ чIахIиял бергьенлъаби, щу-
лияб сахлъи ва халатаб гIумру!

ТIалхIат аХЪБЕрДИЕВ,

Россиялъул журналистазул
 союзалъул член, захIматалъул 

ветеран, Гъизилюрт шагьар.

ДРялъул мустахIикъав тохтур, тIадегIанаб 
категориялъул тохтур, Гъизилюрт шагьаралъ-
ул ЦГБялъул бетIерав тохтурасул заместитель 
Рамазанов Абакар Рамазанович гьавуралдаса 
65 сон тIубаялъул юбилей баркун хъвараб кечI 
буго гьаб.

БАРКУЛА ЮБИЛЕЙ!

Сахлъи цIуниялъул ишал тIуразе
ТIолго рухIги жанги жиндица кьолев,
Кинаб хъулухъалде тIамунаниги
Жавабчилъиялда хIалтIи бачунев.

Живго гIадатияв, гIаданлъи бугев,
ГIадлуялъул байрахъ борхатго ккурав,
Цадахъ хIалтIулезги, унтарацаги
Адаб-хIурматалда рехсола дур цIар.

РекIелъ къвакIи бугев, къадру цIикIкIарав,
Къараб рачел жинца чучизе течIев,
Болъихъ районалъул гIадатияв вас,
Тухумго чIухIарав тIадмагIарулав!

Къадру борхатазулгун хурхен щулияв
Гьудул-гьалмагъзаби жиндир гIемерав
Духъан кумек щварав щивав унтарас
ТIадегIанаб къимат ракI-ракIалъ кьурав!

Гьабулеб гIемерав, бицунеб дагьав
РекIелъ хъублъи гьечIев, гьумер рагьарав
МагIарул гIадатги, яхIги цIунарав
КIигьумер чагIигун гьудуллъи кквечIев.

Гьурмада нур бугев, гIакълу камилав,
Кверда махщел бугев машгьурав хирург.
Бечедал, мискинал ратIа гьаричIев,
Гиппократил гьаялъе жив хилиплъичIев.

ХIал бугезул нухда гирун ругьунаб
Гьакида хадув ун далай бачинчIев,
ЗахIмалъабазукьа жив хIинкъуларев,
Къварилъи ккаралъув  хьолбохъ ватулев.

Дагъистан бахъизе къучгъул рачIиндал,
Болъихъ районалде сапар бухьарав,
Гьениб жигаралда гIахьаллъи гьабун,
Шапакъат щваразда гьоркьов вукIарав.

Республикаялъул нухмалъулеца
ХIурматияб цIар кьун кIодо гьавурав,
Бищун тIадегIанаб даражаялъул
Хирургасул махщел жиндие щварав!

Юбилейги баркун, гьарула дуе
Щулияб сахлъигун халатаб гIумру
Гьанже гIолел ругел тохтурзабазе
Мисаллъун батаги, дуца тараб нух!

ЦIИЯБ ТIЕХЬ

Гьаб ахираб заманалда ку-
такалда цIикIкIунеб буго 
гIункIкIаз ва гьелдаго релълъа-
рал цогидалги хIутI-хъумуралъ 
рекьарал культурабазе, ах-
хуралъе, цIолбол гъабуялъе 
ва боцIи хьихьулел гIалахазе 
гьабулеб  зарал. Исанасеб 
гьава-бакъ гьел цIикIкIиналъе 
санагIалъаби ругебги буго. 
Гьединлъидал нилъеца киназ-
го цIакъ цIодорго къеркьей 
гьабизе ккола гьел  заралиял 
гIункIкIазде данде. БатIаго 
цIикIкIун гIункIкIаз зарал гьа-
була парниказе, теплицабазе 
гьенир хьарал  хьонал квана-
ялдалъун. Бищунго цIикIкIун 
гIункIкIал  гIемерлъиялъе 
гIиллалъун ккола риидалил 
заман. Гьединго гIункIкIал 
гIемерлъизе рес буго ре-
кьи кватIулеб гIужалъ, хас-
лихълъи хинаб букIиналъ 
яги цIакъго кьварараб хасел 
гьечIолъиялъги. Гьел  зарали-
ял чIахIиял гIункIкIазде данде 

къеркьей гьабизе бегьула хи-
микатаздалъун. 

ХIалтIизаризе бегьула батIи-
батIиял химикатал Изоцин до 
6 кг. приманки на га, Клерат-
до 3 кг.\га, Грызнет-агро-0,3 
кг.\га, Грызнет агро, П до 0,6\
кг., Крысиная смерть №1 
МБ-4 кг\га, Гельцин Агро-4 
кг\га, Шторм Б -1 брикет (16 
кг), Этилфинацин, МК-6 кг\
га. Гьединан картIазда дараби 
лъун хадуб, гьенир аскIор къа-
зе риччазе бегьуларо рукъалъ-
ул хIайваналги. Цадахъ лъу-
гьун, гьел заралиял гIункIкIал 
тIагIинариялъе кIудияб хIалтIи 
гьабулеб буго Дагъистаналдаго. 
Руго гьелъие хIадурарал 
батIи-батIиял препараталги. 
КъваригIун буго гьеб хехаб за-
маналда хIалтIизабизе, гьел 
нилъей зарал ругел гIункIкIал 
тIагIинариялъе.

м. ШаруКЪаДИЕВ,  
россельхознадзоралъул 

начальник.

Федеральным законом от 06.04.2011 N 64-ФЗ введен 
институт административного надзора, целью которого 
является предупреждение совершения преступлений 
и иных правонарушений лицами, освобожденных из 

мест лишения свободы и имеющих судимость.

Суть административного надзора состоит в возложении на ука-
занных лиц ряда ограничений, таких как:

- запрет пребывания в определенных местах;
- запрет посещения мест проведения массовых мероприятий и 

участия в них;
- запрет нахождения вне своего места жительства или пребывание 

в определенное время;
- запрет выезда за определенную территорию;
- явка в установленные дни в органы внутренних дел для реги-

страции.
За несоблюдение указанных ограничений и невыполнение воз-

ложенных судом обязанностей, лицо, в отношении которого уста-
новлен административный надзор, несет административную ответ-
ственность по ст. 19.24 КоАП РФ.

Вместе с тем привлечение к уголовной ответственности граждан, 
злостно уклоняющихся от исполнения возложенных на них судом 
ограничений или обязанностей, законодательством в настоящее вре-
мя не предусмотрено.

Статьей 341.1 Уголовного кодекса РФ установлена уголовная от-
ветственность за неприбытие без уважительных причин лица, в от-
ношении которого установлен административный надзор при осво-
бождении из мест лишения свободы, к избранному им месту житель-
ства или пребывания в определенный администрацией исправитель-
ного учреждения срок, а равно самовольное оставление этим лицом 
места жительства или пребывания, совершенные в целях уклонения 
от административного надзора.

За совершение преступления, предусмотренного ст. 314.1 УК РФ, 
правонарушителю грозит наказание до 1 года лишения свободы.

         Заместитель прокурора района   Д.А.Джабраилов.

ОБРАЩЕНИЕ                                               
           руководителя Ботлихского межрайонного
                                            комитета по экологии и природопользованию
                                     к жителям горных районов Республики Дагестан.

 Уважаемые жители горных районов Республики Дагестан!

    В последнее время участились факты лесных пожаров в 
горах 

   Основной причиной  этому является поджог в осенне-зим-
ний период прошлогодней  травы и дернины вдоль автодорог, на 
отрогах и сухобалках

 В результате таких действий пожар распространяется на 
огромные территории горных    лугов и лесов, уничтожая на 
своем пути всю растительность и лесные массивы.

  Кроме растительности и лесов пожаром уничтожаются ме-
ста обитания диких животных и гнездования птиц, корневую 
систему растений, в атмосферный воздух выбрасывается      ед-
кий дым и вредные для здоровья продукты горения.

Это все наносит невосполнимый вред окружающей  среде, 
приводит к изменению     природного экологического баланса, 
эрозии почв, вызывает климатические катаклизмы. 

  Указанные природные бедствия возникают в результате под-
жога прошлогодней сухой травы возле дорог и лесных массивов 
недобросовестными охотниками, неорганизованными отдыхаю-
щими и пастухами.

    Уважаемые жители горной зоны Дагестана!

    -Убедительно прошу не поджигайте  прошлогоднюю траву 
и дернину, не зажигайте   костры возле лесных массивов. 

  - Охотников и граждан  выезжающих на природу  прошу 
тщательно обработать и закопать после себя места разведения 
костра, не бросайте окурки сигарет  в лесу   и на поляне.

  -Берегите уникальные  горные леса Дагестана, их у нас не 
много.

  -Помните что, в условиях высокой пересеченности рельефа 
и непроходимости   потушить пожар в горных лесах не возмож-
но.

 Руководитель   Ботлихского МРК по экологии
    и природопользованию         Магомедов Л.Х

   ГIУНКIКIАЗДАСА 
       ЦIУНИЗЕЛЪУН

Колонка прокурора

Дагьаб цебе къватIибе бич-
чана нилъер районцояв Салман 
ХIасбулаевас хъвараб «Война в 
Ботлихском районе» абураб цIияб 
тIехь.

Гьеб тIехьалда Салманица 
мухIканго хъвалеб буго 1999 со-
налъул августалда нилъер райо-
налда ккарал лъугьа-бахъиназул. 
Авторас кIудияб кIвар кьун хъва-
леб буго халкъазда гьоркьосел хъа-
чагъал районалдаса нахъе хъамула-
го нилъер халкъалъ бихьизабураб 
бахIарчилъиялъулги, гIадамазул 
букIараб гъункиялъулги. Жиндирго 
тIехьалда кIудияб къимат кьолеб 
буго Салманица районалъул ручча-
базе, гьезул къохIехьеялъе.

Гьеб рагъда «Россиялъул 
БахIарчи» цIаралъе ва цогидал ша-
пакъатазе  мустахIикълъаразулги, 
гьенир шагьидлъаразулги сияхIалги 
руго тIехьалда.

ГIун рачIунел гIелазда дол ав-
густалъулал къоял кIоченчIого 
рукIиналъе кьучIлъун лъугьине буго 
гьеб тIехь.


